2

КОМИ РЕСПУБЛИКАСА ВЕСЬКӦДЛАН КОТЫРЛӦН 
ШУӦМ
“Коми Республикаын
финансӧвӧй тӧдӧмлун кыпӧдӧм” портал лӧсьӧдӧм йылысь
Коми Республикаса Веськӧдлан котыр шуис:
1. Лӧсьӧдны да пыртны уджӧ “Коми Республикаын финансӧвӧй тӧдӧмлун кыпӧдӧм” портал (водзӧ – Портал).
2. Индыны:
1) Коми Республикаса сьӧм овмӧс министерствоӧс – Портал лӧсьӧдӧм серти функциональнӧй заказчикӧн;
2) Коми Республикаса Юралысьлысь Администрацияӧс – Порталса шӧр администраторӧн, коді кывкутӧ Портал лӧсьӧдӧмсӧ, сыӧн вӧдитчӧмын техническӧй отсӧг сетӧмсӧ да сылӧн участвуйтысьяслысь йитчӧмсӧ координируйтӧмысь;
3) “Юӧр технологияяс шӧрин” Коми Республикаса канму асшӧрлуна учреждениеӧс – Портал дасьтысьӧн, Порталса техническӧй администраторӧн, коді збыльмӧдӧ Порталӧн вӧдитчӧмын техническӧй отсӧг сетӧм серти уджсӧ;
4) “Канму службаӧ да веськӧдлыны велӧдан Коми Республикаса академия” вылыс тшупӧда велӧдан канму учреждениелысь Финансӧвӧй тӧдӧмлун кыпӧдан Коми Республикаса дінму шӧринӧс – Порталса операторӧн, коді кывкутӧ Портал сӧвмӧдӧмсӧ да нуӧдӧмсӧ координируйтӧмысь да збыльмӧдӧ Порталын юӧр йӧзӧдӧм серти уджсӧ.
3. Коми Республикаса велӧдан, наука да том йӧз политика министерстволы могмӧдны “Канму службаӧ да веськӧдлыны велӧдан Коми Республикаса академия” вылыс тшупӧда велӧдан канму учреждениелысь Портал сӧвмӧдӧмсӧ, нуӧдӧмсӧ координируйтӧм да Порталын юӧр йӧзӧдӧм серти удж котыртӧмсӧ.
4. Вӧзйыны 2018 – 2023 вояс вылӧ Коми Республикаын финансӧвӧй тӧдӧмлун кыпӧдан дінму уджтассӧ кывкутӧмӧн олӧмӧ пӧртысьяслы, кутшӧмӧс вынсьӧдӧма Коми Республикаса Веськӧдлан котырлӧн 2018 во кӧч тӧлысь 27 лунся 411-р №-а тшӧктӧмӧн (содтӧд), Коми Республикаын меставывса асвеськӧдлан органъяслы да мукӧд колана организациялы ыстыны финансӧвӧя велӧдан да финансӧвӧй тӧдӧмлун серти мероприятиеяс нуӧдан юалӧмъяс серти юӧрсӧ “Канму службаӧ да веськӧдлыны велӧдан Коми Республикаса академия” вылыс тшупӧда велӧдан канму учреждениелӧн Финансӧвӧй тӧдӧмлун кыпӧдан Коми Республикаса дінму шӧринлӧн инпас вылӧ Порталын публикуйтӧм могысь.
5. Тайӧ шуӧмыс вынсялӧ сійӧс примитан лунсянь.
Коми Республикаса Веськӧдлан котырӧн
Юрнуӧдысьӧс Медводдза вежысь – 
Коми Республикаса Юралысьлӧн
Администрацияӧн Юрнуӧдысь

Сыктывкар

